AE 17/2023

HOM Y

TBAQN MIEXI MAGH

ITTRA PASTORALI

MILL-E.T. MONS. ANTON TEUMA
ISQOF TA’ GHAWDEX

FIL-FTUH TAS-SENA PASTORALI
2023-2024



IBQA’ MAGHNA, MULEJ

Gheziez huti Ghawdxin,

Kemm hu diffi¢li tahfer! U kemm hawn fostna li nghaddu minn tbatijiet kbar ghax xi hadd
weggaghna jew ghax ahna weggajna lil xi hadd u ma jridx jahfrilna! Hafna minn dawn il-
wegghat ingorruhom maghna ghal zmien twil u jistghu jkunu kawza ta’ mard tal-gisem u tal-
mohh.

Ghalhekk fil-Vangelu ta’ dan 1-24 Hadd ta’ Matul is-Sena (Mt 18:21-35), Gest jipprezentalna
lil Alla bhala dak is-Sultan li jahfer kontinwament lil dawk 1i ghandhom id-dejn mieghu. Il
qaddej kellu jaghtih ghaxart elef talent, jigifieri madwar tliet biljun ewro tal-lum, jew mitejn
elf sena xoghol. Somma esagerata biex turi kemm kienet kbira l-imhabba tas-Sid 1i hafirlu d-
dejn kollu! Imbaghad dak il-qaddej sabha bi tqila biex jahfer lil siechbu madwar tliet mitt ewro
tal-lum. Aktarx li l-ewwel gaddej li kellu jaghti hafna lil Sidu, gatt ma gharaf tassew kemm
kien ihobbu Sidu, u qatt ma hassha verament l-imhabba li Sidu kellu lejh. Kieku ma kienx
jaghmel hekk lill-qaddej siehbu!

“Ibqa’ maghna, Mulej”, ghax meta nhossuna mahfura tassew u mahbuba mill-Missier taghna,
inhossu l-paci fil-qalb. “Ibqa’ maghna, Mulej”, ghax il-mahfra tieghek tghinna nahfru u
naccettaw aktar lilna nfusna bid-dghufijiet taghna. “Ibqa’ maghna, Mulej”, ghax il-mahfra
tieghek tnehhi r-rabja u l-hars bl-ikrah fir-relazzjoni taghna man-nies 1-ohra, huma min huma;
il-mahfra tieghek tkabbarna fir-rispett lejn l-annimali, is-sigar u n-natura ta’ madwarna.

Din il-mahfra naghmlu esperjenza taghha fit-talb u I-iktar fis-Sagrament tal-Qrar.

Matul ix-xhur li gejjin, minn issa sa wara 1-Festa tal-Ghid, ilkoll flimkien ser nippruvaw
nirriflettu fuq ir-relazzjoni taghna ma’ Alla, spe¢jalment fis-Sagrament tal-Qrar. It-talb huwa
d-djalogu taghna mal-Missier, u I-Qrar huwa l-wirja tal-imhabba mimlija hniena tal-Missier
lejna wliedu. I1-Qrar huwa s-sagrament li fih naghmlu l-esperjenza tal-bewsa u tat-tghanniqa
tal-Missier bhall-iben iz-zghir tal-parabbola (Lq 15:11-32); il-Missier li ghandu seba’ mitt sena
biex jiltaqga’ maghna u jhaddanna bl-imhabba tieghu.

Ilkoll kemm ahna, sacerdoti u laj¢i, ghandna bzonn ta’ din ir-relazzjoni ma’ Alla fit-talb, u ta’
din I-imhabba ta’ Alla b’xejn. Sacerdoti u laj¢i, ghandna bzonn infittxu aktar lil Alla fit-talb u
f’dan is-Sagrament tal-Hniena. Imbaghad, ahna s-sacerdoti msejhin biex nitolbu mhux biss
f’isimna imma wkoll f’isimkom, il-poplu ta’ Alla fdat f’idejna. Fl-istess waqt, ahna msejhin
biex naghtu aktar mill-hin taghna biex kull min ifittex il-hniena ta’ Alla jkollu é-¢ans Ii jsib 1il
min jisimghu fisem Gest u jaghtih il-mahfra.

[I-bidu tal-iskola jgib mieghu hafna impenji kemm ghat-tfal, kemm ghaz-zghazagh, kemm
ghall-genituri. Nawguralkom ilkoll minn qalbi sena skolastika mimlija taghlim ghall-mohh u
ghall-qalb. Nawgura wkoll lill-genituri, 1i mat-tahbit tax-xoghol taghhom jibdielhom il-giri tal-
isport, muzika u arti tat-tfal, biex ma jpoggux fl-ahhar post it-taghlim tal-Katekizmu taghhom



u ta’ wliedhom, b’mod spe¢jali jekk I-ulied ged ihejju ruhhom ghas-Sagramenti tal-Qrar, it-
Tqarbin jew il-Grizma tal-Isqof.

Nitlob fugkom il-barka ta’ Alla.

Moghtija mill-Kurja tal-Isqof; il-Belt Victoria, fit-8 ta’ Settembru 2023, Solennita tat-Twelid
tal-Vergni Mgaddsa Marija.

